ਵੋਟਰ ID: ਤੁਹਾਡੇ ਲਈ ਮਾਰਗਦਰਸ਼ਨ
ਉਹ ਸਭ ਕਝ ਜੋ ਤੁਹਾਨੂੰ UK ਪਾਰਲੀਮੈਂਟ ਦੀ ਜਨਰਲ ਚੋਣ ਬਾਰੇ  ਜਾਣਨ ਦੀ ਲੋੜ ਹੈ
ਵੀਰਵਾਰ 4 ਜੁਲਾਈ 2024 ਨੂੰ, UK ਪਾਰਲੀਮੈਂਟ ਦੀ ਜਨਰਲ ਚੋਣ (‘ਜਨਰਲ ਚੋਣ’) ਹੋਵੇਗੀ।
ਇਸ ਚੋਣ ਵਿੱਚ ਤੁਹਾਨੂੰ ਪੋਲਿੰਗ ਸਟੇਸ਼ਨ 'ਤੇ ਵੋਟ ਪਾਉਣ ਲਈ ਆਪਣੀ ਫ਼ੋਟੋ ID ਲਿਆਉਣ ਦੀ ਲੋੜ ਹੋਵੇਗੀ।
[bookmark: _Hlk134188816]ਇਹ ਕਿਤਾਬਚਾ ਵੋਟ ਪਾਉਣ ਲਈ ਰਜਿਸਟਰ ਕਰਵਾਉਣ ਬਾਰੇ ਅਤੇ ਤੁਸੀਂ ਵੋਟ ਪਾਉਣ ਲਈ ਫ਼ੋਟੋ ID ਦੇ ਕਿਹੜੇ ਫਾਰਮਾਂ ਨੂੰ ਵਰਤ ਸਕਦੇ ਹੋ ਬਾਰੇ ਵਿਆਖਿਆ ਕਰੇਗਾ। ਇਹ, ਇਹ ਵੀ ਦੱਸਦਾ ਹੈ ਕਿ ਜੇ ਤੁਹਾਨੂੰ ਲੋੜ ਹੈ ਤਾਂ ਇੱਕ ਵੋਟਰ ਅਥਾਰਟੀ ਸਰਟੀਫਿਕੇਟ ਵਜੋਂ ਜਾਣੇ ਜਾਂਦੇ, ਇੱਕ ਮੁਫਤ ਵੋਟਰ ID ਦਸਤਾਵੇਜ਼ ਲਈ ਅਰਜ਼ੀ ਕਿਵੇਂ ਦੇਣੀ ਹੈ।
ਮੈਂ ਵੋਟ ਪਾਉਣ ਲਈ ਕਿਵੇਂ ਰਜਿਸਟਰ ਕਰਾਂ?
4 ਜੁਲਾਈ 2024 ਨੂੰ ਹੋਣ ਵਾਲੀ ਜਨਰਲ ਚੋਣ ਵਿੱਚ ਵੋਟ ਪਾਉਣ ਲਈ ਤੁਹਾਡਾ ਮੰਗਲਵਾਰ 18 ਜੂਨ 2024 ਨੂੰ ਰਾਤ 11:59 ਵਜੇ ਤੱਕ ਵੋਟ ਪਾਉਣ ਲਈ ਰਜਿਸਟਰ ਹੋਣਾ ਲਾਜਮੀ ਹੈ।   
ਜੇ ਤੁਸੀਂ ਵੋਟ ਪਾਉਣਾ ਚਾਹੁੰਦੇ ਹੋ ਤਾਂ ਤੁਹਾਨੂੰ ਪਹਿਲਾਂ ਵੋਟ ਪਾਉਣ ਲਈ ਰਜਿਸਟਰ ਹੋਣਾ ਲਾਜ਼ਮੀ ਹੈ। ਜੇ ਤੁਸੀਂ ਪਹਿਲਾਂ ਰਜਿਸਟਰ ਕੀਤਾ ਹੈ, ਜੇ ਤੁਸੀਂ ਘਰ ਬਦਲਿਆ ਹੈ ਜਾਂ ਆਪਣਾ ਨਾਮ ਬਦਲਿਆ ਹੈ ਤਾਂ ਤੁਹਾਨੂੰ ਦੁਬਾਰਾ ਰਜਿਸਟਰ ਕਰਵਾਉਣ ਦੀ ਲੋੜ ਹੈ। ਵੋਟ ਪਾਉਣ ਲਈ ਰਜਿਸਟਰ ਕਰਵਾਉਣ ਦੀ ਲੋੜ, ਅਤੇ ਤੁਸੀਂ ਕਿਵੇਂ ਰਜਿਸਟਰ ਕਰਵਾਉਣਾ ਹੈ, ਇਸਨੂੰ ਵੋਟਰ ID ਦੀ ਜਾਣ-ਪਛਾਣ ਦੀ ਸ਼ੁਰੂਆਤ ਦੁਆਰਾ ਬਦਲਿਆ ਨਹੀਂ ਗਿਆ ਹੈ।
ਤੁਸੀਂ ਇਸ ਜਨਰਲ  ਚੋਣ ਵਿੱਚ ਵੋਟ ਪਾਉਣ ਲਈ ਰਜਿਸਟਰ ਕਰਵਾ ਸਕਦੇ ਹੋ ਜੇ ਤੁਸੀਂ ਇਹਨਾਂ ਵਿੱਚੋਂ ਕੋਈ ਵੀ ਹੋ:
ਇੱਕ ਬ੍ਰਿਟਿਸ਼, ਆਇਰਿਸ਼ ਜਾਂ UK ਵਿੱਚ ਰਹਿ ਰਹੇ ਹੋ ਅਤੇ ਰਾਸ਼ਟਰਮੰਡਲ ਦੇ ਯੋਗ ਨਾਗਰਿਕ
UK ਤੋਂ ਬਾਹਰ ਰਹਿ ਰਹੇ ਇੱਕ ਬ੍ਰਿਟਿਸ਼ ਜਾਂ ਯੋਗ ਆਇਰਿਸ਼ ਨਾਗਰਿਕ ਹੋ ਜੋ ਪਹਿਲਾਂ UK ਵਿੱਚ ਰਹਿ ਚੁੱਕੇ ਹੋ, ਜਾਂ UK ਵਿੱਚ ਵੋਟ ਪਾਉਣ ਲਈ ਰਜਿਸਟਰ ਹੋ ਚੁੱਕੇ। 
ਭਾਵੇਂ ਤੁਸੀਂ ਸਕਾਟਲੈਂਡ ਅਤੇ ਵੇਲਜ਼ ਵਿੱਚ 14 ਸਾਲ ਦੀ ਉਮਰ ਤੋਂ ਵੋਟ ਪਾਉਣ ਲਈ ਰਜਿਸਟਰ ਕਰਵਾ ਸਕਦੇ ਹੋ, ਤੁਸੀਂ UK  ਪਰਲੀਮੈਂਟ ਦੀਆਂ ਜਨਰਲ ਚੋਣਾਂ ਵਿੱਚ ਵੋਟ ਨਹੀਂ ਪਾ ਸਕਦੇ ਹੋ, ਜਦੋਂ ਤੱਕ ਤੁਸੀਂ 18 ਸਾਲ ਦੇ ਨਹੀਂ ਹੁੰਦੇ। ਤੁਸੀਂ ਇੰਗਲੈਂਡ ਵਿੱਚ 16 ਸਾਲ ਦੀ ਉਮਰ ਤੋਂ ਵੋਟ ਪਾਉਣ ਲਈ ਰਜਿਸਟਰ ਕਰਵਾ ਸਕਦੇ ਹੋ।
ਜੇ ਤੁਸੀਂ ਯਕੀਨੀ ਨਹੀਂ ਹੋ ਕਿ ਤੁਸੀਂ ਵੋਟ ਪਾਉਣ ਲਈ ਰਜਿਸਟਰ ਕਰਵਾਉਣ ਦੇ ਯੋਗ ਹੋ ਜਾਂ ਨਹੀਂ, ਜਾਂ ਤੁਸੀਂ ਕਿਹੜੀਆਂ ਚੋਣਾਂ ਵਿੱਚ ਵੋਟ ਦੇ ਸਕਦੇ ਹੋ, ਤਾਂ ਆਪਣੇ ਸਥਾਨਰ ਕਾਊਂਸਲ ਨਾਲ ਸੰਪਰਕ ਕਰੋ। ਉਹਨਾਂ ਦੇ ਸੰਪਰਕ ਵੇਰਵੇ ਲੱਭਣ ਲਈ, ਜਾਂ ਹੋਰ ਜਾਣਕਾਰੀ ਪ੍ਰਾਪਤ ਕਰਨ ਲਈ:
Electoralcommission.org.uk/voter, ਜਾਂ
ਸਾਡੀ ਹੈਲਪਲਾਈਨ ਨੂੰ 0800 328 0280 'ਤੇ ਕਾਲ ਕਰੋ
ਵੋਟ ਪਾਉਣ ਲਈ ਰਜਿਸਟਰ ਕਰਵਾਉਣ ਲਈ:
gov.uk/register-to-vote, ਜਾਂ
ਇੱਕ ਕਾਗਜ਼ੀ ਅਰਜੀ ਨੂੰ ਭਰਕੇ ਪੂਰਾ ਕਰੋ, ਜਿਸਨੂੰ ਇੱਥੋਂ ਡਾਉਨਲੋਡ ਕਰੋ gov.uk/government/collections/register-to-vote-paper-forms.
ਇਹ ਯਕੀਨੀ ਬਣਾਉਣਾ ਮਹੱਤਵਪੂਰਨ ਹੈ ਕਿ ਤੁਹਾਡੇ ਵੇਰਵੇ ਵੋਟਰ ਰਜਿਸਟਰ 'ਤੇ ਅੱਪ ਟੂ ਡੇਟ ਹੋਣ। ਵੋਟ ਪਾਉਣ ਲਈ ਰਜਿਸਟਰ ਕਰਵਾਉਣ ਵੇਲੇ ਤੁਹਾਨੂੰ ਆਪਣਾ ਲਿੰਗ ਦੱਸਣ ਦੀ ਲੋੜ ਨਹੀਂ ਹੈ।



	ਮੈਂ ਜਿਪਸੀ, ਰੋਮਾ ਜਾਂ ਟਰੈਵਲਰ ਭਾਈਚਾਰੇ ਦਾ ਮੈਂਬਰ ਹਾਂ। ਮੈਂ ਵੋਟ ਪਾਉਣ ਲਈ ਕਿਵੇਂ ਰਜਿਸਟਰ ਕਰਾਂ?
ਜੇ ਤੁਸੀਂ ਸਥਾਈ ਰਿਹਾਇਸ਼ ਵਿੱਚ ਰਹਿੰਦੇ ਹੋ ਜਾਂ ਕਿਸੇ ਥਾਂ 'ਤੇ ਕਾਫ਼ੀ ਸਮੇਂ ਤੋਂ ਰਹਿ ਰਹੇ ਹੋ ਤਾਂ ਤੁਸੀਂ ਉਸ ਪਤੇ 'ਤੇ ਰਜਿਸਟਰ ਕਰਵਾ ਸਕਦੇ ਹੋ।
 
ਜੇ ਨਹੀਂ, ਤਾਂ ਤੁਹਾਨੂੰ ਇੱਕ ਨਿਸ਼ਚਿਤ ਪਤੇ ਤੋਂ ਬਿਨਾਂ ਰਜਿਸਟਰ ਕਰਵਾਉਣਾ ਚਾਹੀਦਾ ਹੈ। ਅਜਿਹਾ ਕਰਨ ਲਈ ਤੁਹਾਨੂੰ ਇੱਕ ਫਾਰਮ ਭਰਨ ਦੀ ਲੋੜ ਹੋਵੇਗੀ ਅਤੇ ਇਸ ਗੱਲ ਦਾ ਵੇਰਵਾ ਦੇਣਾ ਹੋਵੇਗਾ ਕਿ ਤੁਸੀਂ ਆਪਣਾ ਜ਼ਿਆਦਾਤਰ ਸਮਾਂ ਕਿੱਥੇ ਬਿਤਾਉਂਦੇ ਹੋ। ਹੋਰ ਜਾਣਨ ਲਈ, ਆਪਣੇ ਸਥਾਨਕ ਰਜਿਸਟ੍ਰੇਸ਼ਨ ਅਫਸਰ ਨਾਲ ਸੰਪਰਕ ਕਰੋ। ਉਹਨਾਂ ਦੇ ਸੰਪਰਕ ਵੇਰਵੇ ਲੱਭਣ ਲਈ:
· Electoralcommission.org.uk/voter ’ਤੇ ਜਾਓ, ਜਾਂ
· ਸਾਡੀ ਹੈਲਪਲਾਈਨ ਨੂੰ 0800 328 0280 'ਤੇ ਕਾਲ ਕਰੋ




	ਮੈਂ ਇਸ ਵੇਲੇ ਬੇਘਰ ਹਾਂ। ਮੈਂ ਵੋਟ ਪਾਉਣ ਲਈ ਕਿਵੇਂ ਰਜਿਸਟਰ ਕਰਾਂ?
ਜੇ ਤੁਸੀਂ ਅਸਥਾਈ ਰਿਹਾਇਸ਼ ਵਿੱਚ ਰਹਿ ਰਹੇ ਹੋ, ਜਿਵੇਂ ਕਿ ਹੋਸਟਲ, ਤਾਂ ਉਦੋਂ ਤੱਕ ਤੁਸੀਂ ਉਸ ਪਤੇ 'ਤੇ ਰਜਿਸਟਰ ਕਰਵਾ ਸਕਦੇ ਹੋ, ਜਦੋਂ ਤੱਕ ਤੁਹਾਡੇ ਕੋਲ ਕਿਤੇ ਹੋਰ ਪੱਕਾ ਪਤਾ ਨਹੀਂ ਹੈ।
ਜੇ ਤੁਸੀਂ ਬੇਘਰ ਹੋ ਜਾਂ ਤੁਹਾਡੇ ਕੋਲ ਕੋਈ ਨਿਸ਼ਚਤ ਪਤਾ ਨਹੀਂ ਹੈ ਤਾਂ ਤੁਸੀਂ 'ਬਿਨਾਂ ਨਿਸ਼ਚਤ ਜਾਂ ਸਥਾਈ ਪਤੇ ਵਾਲੇ ਕਿਸੇ ਵਿਅਕਤੀ ਲਈ ਚੋਣਕਾਰ ਰਜਿਸਟ੍ਰੇਸ਼ਨ ਫਾਰਮ' ਸਿਰਲੇਖ ਵਾਲੇ ਫਾਰਮ ਨੂੰ ਭਰ ਕੇ ਵੋਟ ਪਾਉਣ ਲਈ ਰਜਿਸਟਰ ਕਰਵਾ ਸਕਦੇ ਹੋ, ਜੋ ਕਿ gov.uk/government/publications/voter-registration-forms-paper-versions 'ਤੇ ਡਾਊਨਲੋਡ ਕਰਨ ਲਈ ਉਪਲਬਧ ਹੈ।  
ਤੁਹਾਡੀ ਸਥਾਨਕ ਬੇਘਰ ਸੇਵਾ ਵੋਟ ਪਾਉਣ ਲਈ ਰਜਿਸਟਰ ਕਰਵਾਉਣ ਵਿੱਚ ਤੁਹਾਡੀ ਸਹਾਇਤਾ ਕਰਨ ਦੇ ਯੋਗ ਹੋ ਸਕਦੀ ਹੈ।


ਜੇ ਤੁਹਾਨੂੰ ਵੋਟ ਪਾਉਣ ਲਈ ਰਜਿਸਟਰ ਕਰਵਾਉਣ ਲਈ ਸਹਾਇਤਾ ਦੀ ਲੋੜ ਹੈ, ਜਾਂ ਅਰਜ਼ੀ ਫਾਰਮ ਲਈ ਬੇਨਤੀ ਕਰਨੀ ਚਾਹੁੰਦੇ ਹੋ, ਤਾਂ ਆਪਣੇ ਸਥਾਨਕ ਰਜਿਸਟ੍ਰੇਸ਼ਨ ਅਫਸਰ ਨਾਲ ਸੰਪਰਕ ਕਰੋ।
ਆਪਣੇ ਸਥਾਨਕ ਰਜਿਸਟ੍ਰੇਸ਼ਨ ਅਫਸਰ ਲਈ ਸੰਪਰਕ ਵੇਰਵੇ ਲੱਭਣ ਲਈ electoralcommission.org.uk/voter 'ਤੇ ਜਾਓ ਜਾਂ ਸਾਡੀ ਹੈਲਪਲਾਈਨ ਨੂੰ 0800 328 0280 'ਤੇ ਕਾਲ ਕਰੋ। 

ਕਿਹੜੀਆਂ ਚੋਣਾਂ ਵਿੱਚ ਫ਼ੋਟੋ ID ਦੀ ਲੋੜ ਹੁੰਦੀ ਹੈ?
ਇੰਗਲੈਂਡ, ਸਕਾਟਲੈਂਡ ਅਤੇ ਵੇਲਜ਼ ਵਿੱਚ ਵੋਟਰਾਂ ਨੂੰ ਹੁਣ ਕੁਝ ਚੋਣਾਂ ਵਿੱਚ ਪਹੁੰਚਕੇ ਵੋਟ ਪਾਉਣ ਵੇਲੇ ਫ਼ੋਟੋ ID ਦਿਖਾਉਣ ਦੀ ਲੋੜ ਹੁੰਦੀ ਹੈ, ਸਮੇਤ UK ਪਾਰਲੀਮੈਂਟ ਜਨਰਲ ਚੋਂਣਾਂ ਲਈ। ਇਹ ਲੋੜ UK ਸਰਕਾਰ ਦੁਆਰਾ "ਇਹ ਯਕੀਨੀ ਬਣਾਉਣ ਲਈ ਪ੍ਰਸਤਾਵਿਤ ਕੀਤੀ ਗਈ ਸੀ ਕਿ ਚੋਣਾਂ ਵੋਟਰਾਂ ਨਾਲ ਧੋਖਾਧੜੀ ਹੋਣ ਦੀ ਸੰਭਾਵਨਾ ਤੋਂ ਬਿਹਤਰ ਢੰਗ ਨਾਲ ਸੁਰੱਖਿਅਤ ਕੀਤੀਆਂ ਜਾਂਦੀਆਂ ਹਨ", ਅਤੇ ਇਹ ਉਦੋਂ ਤੋਂ ਕਾਨੂੰਨ ਬਣ ਗਿਆ ਜਦੋਂ UK ਦੀ ਸੰਸਦ ਨੇ ਚੋਣ ਐਕਟ 2022 ਪਾਸ ਕੀਤਾ।

2
ਹੇਠ ਦਿੱਤੀ ਸਾਰਣੀ ਦੱਸਦੀ ਹੈ ਕਿ ਕਿਹੜੀਆਂ ਚੋਣਾਂ ਲਈ ਫ਼ੋਟੋ ID ਦੀ ਲੋੜ ਹੁੰਦੀ ਹੈ ਅਤੇ ਕਿਹੜੀਆਂ ਲਈ ਨਹੀਂ:
	
	ਫ਼ੋਟੋ ID ਲੋੜੀਂਦੀ ਹੈ
	ਫ਼ੋਟੋ ID ਲੋੜੀਂਦੀ ਨਹੀਂ ਹੈ

	ਇੰਗਲੈਂਡ
	· UK ਸੰਸਦ ਦੀਆਂ ਆਮ ਚੋਣਾਂ
· UK ਸੰਸਦ ਉਪ-ਚੋਣਾਂ ਅਤੇ ਵਾਪਸੀ ਦੀਆਂ ਪਟੀਸ਼ਨਾਂ
· ਸਥਾਨਕ ਕਾਉਂਸਲ ਚੋਣਾਂ ਅਤੇ ਉਪ ਚੋਣਾਂ
· ਪੁਲਿਸ ਅਤੇ ਅਪਰਾਧ ਕਮਿਸ਼ਨਰ ਚੋਣਾਂ
	

	ਸਕਾਟਲੈਂਡ
	· UK ਸੰਸਦ ਦੀਆਂ ਆਮ ਚੋਣਾਂ 
· UK ਸੰਸਦ ਉਪ-ਚੋਣਾਂ ਅਤੇ ਵਾਪਸੀ ਦੀਆਂ ਪਟੀਸ਼ਨਾਂ
	· ਸਕਾਟਿਸ਼ ਸੰਸਦ ਦੀਆਂ ਚੋਣਾਂ ਅਤੇ ਉਪ ਚੋਣਾਂ
· ਸਥਾਨਕ ਕਾਉਂਸਲ ਚੋਣਾਂ ਅਤੇ ਉਪ ਚੋਣਾਂ

	ਵੇਲਜ਼
	· UK ਸੰਸਦ ਦੀਆਂ ਆਮ ਚੋਣਾਂ
· UK ਸੰਸਦ ਉਪ-ਚੋਣਾਂ ਅਤੇ ਵਾਪਸੀ ਦੀਆਂ ਪਟੀਸ਼ਨਾਂ
· ਪੁਲਿਸ ਅਤੇ ਅਪਰਾਧ ਕਮਿਸ਼ਨਰ ਚੋਣਾਂ
	· ਸੈਨੇਡ ਚੋਣਾਂ ਅਤੇ ਉਪ ਚੋਣਾਂ
· ਸਥਾਨਕ ਕਾਉਂਸਲ ਚੋਣਾਂ ਅਤੇ ਉਪ ਚੋਣਾਂ



ਮੈਂ ਵੋਟ ਪਾਉਣ ਲਈ ID ਦੇ ਕਿਹੜੇ ਫਾਰਮਾਂ ਨੂੰ ਵਰਤ ਸਕਦਾ ਹਾਂ?
ਤੁਸੀਂ ਪੋਲਿੰਗ ਸਟੇਸ਼ਨ 'ਤੇ ਵੋਟ ਪਾਉਣ ਲਈ ਫ਼ੋਟੋ ID ਹੇਠਾਂ ਦਿੱਤੇ ਕਿਸੇ ਵੀ ਫਾਰਮ ਦੀ ਵਰਤੋਂ ਕਰ ਸਕਦੇ ਹੋ। 
ਤੁਹਾਨੂੰ ਕੇਵਲ ਇੱਕ ਤਰ੍ਹਾਂ ਦੀ ਫ਼ੋਟੋ ID  ਦਿਖਾਉਣ ਦੀ ਲੋੜ ਹੋਵੇਗੀ, ਪਰ ਇਹ ਅਸਲ ਸੰਸਕਰਣ ਹੋਣਾ ਚਾਹੀਦਾ ਹੈ ਨਾ ਕਿ ਇੱਕ ਫ਼ੋਟੋ ਕਾਪੀ। ਇਸਦੀ ਹਾਰਡ ਕਾਪੀ ਹੋਣੀ ਲਾਜ਼ਮੀ ਹੈ, ਨਾ ਕਿ ਇੱਕ ਡਿਜੀਟਲ ਸੰਸਕਰਣ ਜੋ ਤੁਹਾਨੂੰ ਇੱਕ ਐਪ ਵਿੱਚ ਮਿਲ ਸਕਦਾ ਹੈ।

ਉਪਰੋਕਤ ਫ਼ੋਟੋ ID ਦੇ ਕੇਵਲ ਖਾਸ ਰੂਪ ਹੀ ਸਵੀਕਾਰ ਕੀਤੇ ਜਾਣਗੇ। 
ਕਿਹੜੇ ਰੂਪ ਸਵੀਕਾਰ ਕੀਤੇ ਜਾਣਗੇ ਇਸ ਬਾਰੇ ਵਧੇਰੇ ਜਾਣਕਾਰੀ ਲਈ electoralcommission.org.uk/voterID 'ਤੇ ਜਾਓ ਜਾਂ ਸਾਡੀ ਹੈਲਪਲਾਈਨ ਨੂੰ 0800 328 0280 'ਤੇ ਕਾਲ ਕਰੋ।
ਤੁਹਾਡੀ ਫ਼ੋਟੋ ID 'ਤੇ ਨਾਮ
ਤੁਹਾਡੀ ਫ਼ੋਟੋ ID 'ਤੇ ਉਹੀ ਨਾਮ ਹੋਣਾ ਚਾਹੀਦਾ ਹੈ ਜੋ ਤੁਸੀਂ ਵੋਟ ਪਾਉਣ ਲਈ ਰਜਿਸਟਰ ਕਰਵਾਉਣ ਲਈ ਵਰਤਿਆ ਸੀ। 
ਲਿੰਗ
ਤੁਹਾਨੂੰ ਉਹ ਫ਼ੋਟੋ ID ਦਿਖਾਉਣ ਦੀ ਲੋੜ ਨਹੀਂ ਹੈ ਜਿਸ ਵਿੱਚ ਲਿੰਗ ਮਾਰਕਰ ਸ਼ਾਮਲ ਹੈ। 
ਮਿਆਦ ਪੁੱਗੀ ਫ਼ੋਟੋ ID
ਜੇ ਤੁਹਾਡੇ ਕੋਲ ਪ੍ਰਵਾਨਿਤ ਫ਼ੋਟੋ ID ਦਾ ਅਜਿਹਾ ਰੂਪ ਹੈ ਜਿਸਦੀ ਮਿਆਦ ਪੁੱਗ ਗਈ ਹੈ ਜਾਂ ਪੁਰਾਣੀ ਹੋ ਗਈ ਹੈ, ਤਾਂ ਵੀ ਤੁਸੀਂ ਪੋਲਿੰਗ ਸਟੇਸ਼ਨ 'ਤੇ ਵੋਟ ਪਾਉਣ ਲਈ ਇਸਦੀ ਵਰਤੋਂ ਕਰ ਸਕਦੇ ਹੋ, ਜੇ ਇਹ ਅਜੇ ਵੀ ਪੋਲਿੰਗ ਸਟੇਸ਼ਨ ਦੇ ਸਟਾਫ ਲਈ ਤੁਹਾਡੀ ਪਛਾਣ ਕਰਨ ਦੇ ਯੋਗ ਹੋਵੇ। 
ਜੇ ਤੁਹਾਡੇ ਕੋਲ ਫ਼ੋਟੋ ID ਦਾ ਕੋਈ ਪ੍ਰਵਾਨਿਤ ਫਾਰਮ ਨਹੀਂ ਹੈ ਤਾਂ ਕੀ ਕੀਤਾ ਜਾਵੇ
ਜੇ ਤੁਸੀਂ ਕਿਸੇ ਪੋਲਿੰਗ ਸਟੇਸ਼ਨ 'ਤੇ ਵੋਟ ਪਾਉਣਾ ਚਾਹੁੰਦੇ ਹੋ ਪਰ ਤੁਹਾਡੇ ਕੋਲ ਫ਼ੋਟੋ ID ਦਾ ਕੋਈ ਪ੍ਰਵਾਨਿਤ ਰੂਪ ਨਹੀਂ ਹੈ, ਤਾਂ ਤੁਹਾਨੂੰ ਵੋਟਰ ਅਥਾਰਟੀ ਸਰਟੀਫਿਕੇਟ ਲਈ ਅਰਜ਼ੀ ਦੇਣੀ ਚਾਹੀਦੀ ਹੈ। 
ID ਦੇ ਕਿਹੜੇ ਰੂਪ ਸਵੀਕਾਰ ਕੀਤੇ ਜਾਣਗੇ ਇਸ ਬਾਰੇ ਹੋਰ ਜਾਣਕਾਰੀ ਲਈ  electoralcommission.org.uk/voterID 'ਤੇ ਜਾਓ ਜਾਂ ਸਾਡੀ ਹੈਲਪਲਾਈਨ ਨੂੰ 0800 328 0280 'ਤੇ ਕਾਲ ਕਰੋ।

ਵੋਟਰ ਅਥਾਰਟੀ ਸਰਟੀਫਿਕੇਟ ਲਈ ਅਰਜੀ ਦੇਣਾ
4 ਜੁਲਾਈ 2024 ਨੂੰ ਹੋਣ ਵਾਲੀ ਜਨਰਲ ਚੋਣ ਵਿੱਚ ਵਰਤੋਂ ਲਈ ਵੋਟਰ ਅਥਾਰਟੀ ਸਰਟੀਫਿਕੇਟ ਲਈ ਅਰਜ਼ੀ ਦੇਣ ਦੀ ਆਖਰੀ ਮਿਤੀ ਬੁੱਧਵਾਰ 26 ਜੂਨ 2024 ਨੂੰ ਸ਼ਾਮ 5 ਵਜੇ ਹੈ।
ਜੇ ਤੁਸੀਂ ਕਿਸੇ ਪੋਲਿੰਗ ਸਟੇਸ਼ਨ 'ਤੇ ਪਹੁੰਚਕੇ ਵੋਟ ਪਾਉਣਾ ਚਾਹੁੰਦੇ ਹੋ, ਤਾਂ ਤੁਹਾਨੂੰ ਵੋਟਰ ਅਥਾਰਟੀ ਸਰਟੀਫਿਕੇਟ ਲਈ ਅਰਜ਼ੀ ਦੇਣੀ ਚਾਹੀਦੀ ਹੈ ਜੇ: 
· ਤੁਹਾਡੇ ਕੋਲ ਫ਼ੋਟੋ ID ਦਾ ਕੋਈ ਪ੍ਰਵਾਨਿਤ ਰੂਪ ਨਹੀਂ ਹੈ,
· ਤੁਹਾਡੀ ਉਸ ਫੋਟੋ ID ਦੇ ਮੌਜੂਦਾ ਰੂਪ ਦੀ ਵਰਤੋਂ ਕਰਨ ਬਾਰੇ ਚਿੰਤਤ ਹੋ ਜਿਸ ਵਿੱਚ ਲਿੰਗ ਮਾਰਕਰ ਹੈ, ਜਾਂ
· ਤੁਹਾਨੂੰ ਯਕੀਨ ਨਹੀਂ ਹੈ ਕਿ ਤੁਸੀਂ ਅਜੇ ਵੀ ਆਪਣੀ ID 'ਤੇ ਲੱਗੀ ਫੋਟੋ ਵਾਂਗ ਦਿਖਾਈ ਦਿੰਦੇ ਹੋ
· ਤੁਹਾਡੀ ਫ਼ੋਟੋ ID 'ਤੇ ਦਿੱਤਾ ਗਿਆ ਨਾਮ ਉਸ ਨਾਮ ਨਾਲ ਮੇਲ ਨਹੀਂ ਖਾਂਦਾ ਜਿਸ ਨਾਲ ਤੁਸੀਂ ਵੋਟ ਪਾਉਣ ਲਈ ਰਜਿਸਟਰ ਕੀਤਾ ਹੈ।
ਤੁਸੀਂ ਵੋਟਰ ਅਥਾਰਟੀ ਸਰਟੀਫਿਕੇਟ ਵਜੋਂ ਜਾਣੀ ਜਾਂਦੀ ਮੁਫ਼ਤ ਵੋਟਰ ID ਲਈ ਅਰਜ਼ੀ ਦੇ ਸਕਦੇ ਹੋ।
ਵੋਟਰ ਅਥਾਰਟੀ ਸਰਟੀਫਿਕੇਟ ਲਈ ਅਰਜ਼ੀ ਦੇਣ ਤੋਂ ਪਹਿਲਾਂ ਤੁਹਾਨੂੰ ਵੋਟ ਪਾਉਣ ਲਈ ਰਜਿਸਟਰ ਹੋਣ ਦੀ ਕਰਨ ਹੁੰਦੀ ਹੈ। ਜਦੋਂ ਤੁਸੀਂ ਵੋਟ ਪਾਉਣ ਲਈ ਰਜਿਸਟਰ ਕਰਦੇ ਹੋ, ਤਾਂ ਉਦੋਂ ਤੁਹਾਨੂੰ ਪੁੱਛਿਆ ਜਾਵੇਗਾ ਕਿ ਕੀ ਤੁਹਾਡੇ ਕੋਲ ਫ਼ੋਟੋ ID ਹੈ ਜਾਂ ਕੀ ਤੁਸੀਂ ਵੋਟਰ ਅਥਾਰਟੀ ਸਰਟੀਫਿਕੇਟ ਲਈ ਅਰਜ਼ੀ ਦੇਣਾ ਚਾਹੁੰਦੇ ਹੋ।
ਵੋਟਰ ਅਥਾਰਟੀ ਸਰਟੀਫਿਕੇਟ ਲਈ ਅਰਜ਼ੀ ਦੇਣ ਦੇ ਤਿੰਨ ਢੰਗ ਹਨ - ਆਨਲਾਈਨ, ਡਾਕ ਦੁਆਰਾ ਜਾਂ ਪਹੁੰਚਕੇ:

ਆਨਲਾਈਨ ਅਰਜੀ ਦਿਓ
voter-authority-certificate.service.gov.uk 'ਤੇ ਅਰਜ਼ੀਆਂ ਆਨਲਾਈਨ ਭਰੀਆਂ ਜਾ ਸਕਦੀਆਂ ਹਨ

ਡਾਕ ਰਾਹੀਂ ਅਰਜੀ ਦਿਓ
ਤੁਸੀਂ ਇੱਕ ਕਾਗਜ਼ੀ ਅਰਜ਼ੀ ਫਾਰਮ ਨੂੰ ਭਰ ਕੇ ਅਤੇ ਇਸ ਨੂੰ ਆਪਣੇ ਸਥਾਨਕ ਰਜਿਸਟ੍ਰੇਸ਼ਨ ਅਫਸਰ ਨੂੰ ਭੇਜ ਕੇ ਅਰਜ਼ੀ ਦੇ ਸਕਦੇ ਹੋ। ਇਹ ਫਾਰਮ ਅੰਗਰੇਜ਼ੀ ਵਿੱਚ ਉਪਲਬਧ ਹੈ ਅਤੇ ਕਈ ਤਰ੍ਹਾਂ ਦੇ ਪਹੁੰਚਯੋਗ ਫਾਰਮੈਟਾਂ ਵਿੱਚ ਉਪਲਬਧ ਹੈ। ਹੋਰ ਜਾਣਕਾਰੀ ਲਈ, electoralcommission.org.uk/voterID 'ਤੇ ਜਾਓ ਜਾਂ ਸਾਡੀ ਹੈਲਪਲਾਈਨ ਨੂੰ 0800 328 0280 'ਤੇ ਕਾਲ ਕਰੋ। 
ਫਾਰਮ gov.uk/government/publications/apply-for-a-voter-authority-certificate-by-post-if-youre-living-in-the-uk ਤੋਂ ਡਾਊਨਲੋਡ ਕੀਤੇ ਜਾ ਸਕਦੇ ਹਨ।

ਪਹੁੰਚਕੇ ਅਰਜੀ ਦਿਓ
ਤੁਸੀਂ ਆਪਣੇ ਸਥਾਨਕ ਰਜਿਸਟ੍ਰੇਸ਼ਨ ਅਫਸਰ ਕੋਲ ਪਹੁੰਚਕੇ ਵੀ ਅਰਜੀ ਦੇਣ ਦੇ ਸਕਦੇ ਹੋ।
ਜੇ ਤੁਹਾਨੂੰ ਵੋਟਰ ਅਥਾਰਟੀ ਸਰਟੀਫਿਕੇਟ ਲਈ ਅਰਜ਼ੀ ਦੇਣ ਵਿੱਚ ਕਿਸੇ ਸਹਾਇਤਾ ਦੀ ਲੋੜ ਹੈ ਜਾਂ ਇੱਕ ਅਰਜ਼ੀ ਫਾਰਮ ਲਈ ਬੇਨਤੀ ਕਰਨੀ ਚਾਹੁੰਦੇ ਹੋ, ਤਾਂ ਆਪਣੇ ਸਥਾਨਕ ਰਜਿਸਟ੍ਰੇਸ਼ਨ ਅਫਸਰ ਨਾਲ ਸੰਪਰਕ ਕਰੋ। ਉਹਨਾਂ ਦੇ ਸੰਪਰਕ ਵੇਰਵੇ ਖੋਜਣ ਲਈ electoralcommission.org.uk/voter ’ਤੇ ਜਾਓ ਜਾਂ ਸਾਡੀ ਹੈਲਪਲਾਈਨ ਨੂੰ 0800 328 0280 ’ਤੇ ਕਾਲ ਕਰੋ।
ਕਿਸੇ ਵਿਸ਼ੇਸ਼ ਚੋਣ ਵਿੱਚ ਵਰਤਣ ਲਈ ਵੋਟਰ ਅਥਾਰਟੀ ਸਰਟੀਫਿਕੇਟ ਲਈ ਅਰਜ਼ੀ ਦੇਣ ਦੀ ਆਖਰੀ ਮਿਤੀ ਸ਼ਾਮ 5 ਵਜੇ ਹੈ, ਚੋਣਾਂ ਦੀ ਮਿਤੀ ਤੋਂ 6 ਕੰਮਕਾਜੀ ਦਿਨ ਪਹਿਲਾਂ, ਪਰ ਤੁਹਾਨੂੰ ਤੁਹਾਡੀ ਸਥਾਨਕ ਕਾਉਂਸਲ ਦੇ ਮਾਮਲੇ ਵਿੱਚ ਜਿੰਨੀ ਜਲਦੀ ਹੋ ਸਕੇ ਅਰਜ਼ੀ ਦੇਣੀ ਚਾਹੀਦੀ ਹੈ ਜਾਂ ਜੋ ਤੁਹਾਡੇ ਨਾਲ ਜੁੜੇ ਕਿਸੇ ਵੀ ਵੇਰਵੇ ਦੀ ਜਾਂਚ ਕੀਤੀ ਜਾ ਸਕੇ।

ਜਦੋਂ ਮੈਂ ਵੋਟਰ ਅਥਾਰਟੀ ਸਰਟੀਫਿਕੇਟ ਲਈ ਅਰਜ਼ੀ ਦਿੰਦਾ/ਦਿੰਦੀ ਹਾਂ ਤਾਂ ਮੈਨੂੰ ਕਿਹੜੀ ਜਾਣਕਾਰੀ ਦੇਣ ਦੀ ਲੋੜ ਹੁੰਦੀ ਹੈ?
ਵੋਟਰ ਅਥਾਰਟੀ ਸਰਟੀਫਿਕੇਟ ਲਈ ਅਰਜ਼ੀ ਦੇਣ ਵੇਲੇ, ਤੁਹਾਨੂੰ ਹੇਠਾਂ ਦਿੱਤੀ ਜਾਣਕਾਰੀ ਪ੍ਰਦਾਨ ਕਰਨ ਦੀ ਲੋੜ ਹੋਵੇਗੀ
· ਨਾਮ
· ਪਤਾ
· ਜਨਮ ਮਿਤੀ
· ਰਾਸ਼ਟਰੀ ਬੀਮਾ ਨੰਬਰ 
ਜੇ ਤੁਹਾਨੂੰ ਆਪਣਾ ਰਾਸ਼ਟਰੀ ਬੀਮਾ ਨੰਬਰ ਨਹੀਂ ਪਤਾ, ਜਾਂ ਤੁਹਾਡੇ ਕੋਲ ਨਹੀਂ ਹੈ, ਤਾਂ ਵੀ ਤੁਸੀਂ ਅਰਜ਼ੀ ਦੇ ਸਕਦੇ ਹੋ।  ਤੁਹਾਡਾ ਸਥਾਨਕ ਰਜਿਸਟ੍ਰੇਸ਼ਨ ਅਫਸਰ ਤੁਹਾਡੀ ਪਛਾਣ ਦੇ ਵਿਕਲਪਕ ਸਬੂਤ ਲਈ ਬੇਨਤੀ ਕਰਨ ਲਈ ਤੁਹਾਡੇ ਨਾਲ ਸੰਪਰਕ ਕਰੇਗੀ। ਜੇ ਤੁਸੀਂ ਆਪਣੀ ਪਛਾਣ ਸਾਬਤ ਕਰਨ ਲਈ ਦਸਤਾਵੇਜ਼ ਪ੍ਰਦਾਨ ਨਹੀਂ ਕਰ ਸਕਦੇ ਹੋ, ਤਾਂ ਤੁਸੀਂ ਕਿਸੇ ਅਜਿਹੇ ਵਿਅਕਤੀ ਦਾ ਵੀ ਪ੍ਰਬੰਧ ਕਰ ਸਕਦੇ ਹੋ ਜੋ ਤੁਹਾਨੂੰ ਜਾਣਦਾ ਹੋਵੇ ਅਤੇ ਉਹ ਤੁਹਾਡੀ ਅਰਜ਼ੀ ਦਾ ਸਮਰਥਨ ਕਰਨ ਲਈ ਇੱਕ ਤਸਦੀਕ ਪ੍ਰਦਾਨ ਕਰੇ। ਤੁਹਾਡਾ ਸਥਾਨਕ ਰਜਿਸਟ੍ਰੇਸ਼ਨ ਅਫਸਰ ਤਸਦੀਕ ਦੀਆਂ ਲੋੜਾਂ ਬਾਰੇ ਹੋਰ ਜਾਣਕਾਰੀ ਪ੍ਰਦਾਨ ਕਰ ਸਕਦੀ ਹੈ।
ਵੋਟਰ ਅਥਾਰਟੀ ਸਰਟੀਫਿਕੇਟ ਲਈ ਅਰਜ਼ੀ ਦੇਣ ਸਮੇਂ ਤੁਹਾਨੂੰ ਆਪਣਾ ਲਿੰਗ ਦੱਸਣ ਦੀ ਲੋੜ ਨਹੀਂ ਹੁੰਦੀ ਹੈ, ਪਰ ਤੁਹਾਨੂੰ ਉਸੇ ਨਾਮ ਦੀ ਵਰਤੋਂ ਕਰਕੇ ਅਰਜ਼ੀ ਦੇਣ ਦੀ ਲੋੜ ਹੁੰਦੀ ਹੈ ਜਿਸਦੀ ਵਰਤੋਂ ਤੁਸੀਂ ਵੋਟ ਪਾਉਣ ਲਈ ਰਜਿਸਟਰ ਕਰਵਾਉਣ ਲਈ ਕੀਤੀ ਸੀ।
ਫ਼ੋਟੋਗ੍ਰਾਫੀ ਦੀਆਂ ਲੋੜਾਂ
ਤੁਹਾਨੂੰ ਆਪਣੀ ਅਰਜ਼ੀ ਨਾਲ ਇੱਕ ਫ਼ੋਟੋ ਵੀ ਜਮ੍ਹਾਂ ਕਰਾਉਣ ਦੀ ਲੋੜ ਹੋਵੇਗੀ। ਫ਼ੋਟੋ ਦੀਆਂ ਲੋੜਾਂ ਪਾਸਪੋਰਟ ਫ਼ੋਟੋ ਦੀਆਂ ਲੋੜਾਂ ਦੇ ਵਾਂਗ ਹੀ ਹਨ। 
ਜੇ ਤੁਹਾਨੂੰ ਆਪਣੀ ਫ਼ੋਟੋ ਖਿੱਚਣ ਵਿੱਚ ਸਹਾਇਤਾ ਦੀ ਲੋੜ ਹੈ, ਤਾਂ ਤੁਹਾਡਾ ਸਥਾਨਕ ਰਜਿਸਟ੍ਰੇਸ਼ਨ ਅਫਸਰ ਤੁਹਾਡੀ ਸਹਾਇਤਾ ਕਰ ਸਕਦਾ ਹੈ। ਉਹ ਬਿਨੈਕਾਰਾਂ ਨੂੰ ਫ਼ੋਟੋਆਂ ਖਿੱਚਣ ਲਈ ਆਪਣੇ ਦਫ਼ਤਰ ਵਿੱਚ ਇੱਕ ਖੇਤਰ ਪ੍ਰਦਾਨ ਕਰ ਸਕਦੇ ਹਨ। ਵਧੀਕ ਸਹਾਇਤਾ ਵੀ ਉਪਲਬਧ ਹੋ ਸਕਦੀ ਹੈ, ਹਾਲਾਂਕਿ ਇਹ ਖੇਤਰਾਂ ਅਨੁਸਾਰ ਵੱਖੋ-ਵੱਖਰੀ ਹੋਵੇਗੀ ਇਸ ਲਈ ਤੁਹਾਨੂੰ ਜਾਂ ਵੋਟਰ ਨੂੰ ਇਹ ਪਤਾ ਕਰਨ ਲਈ ਆਪਣੇ ਸਥਾਨਕ ਰਜਿਸਟ੍ਰੇਸ਼ਨ ਅਫਸਰ ਨਾਲ ਸੰਪਰਕ ਕਰਨਾ ਚਾਹੀਦਾ ਹੈ ਕਿ ਉਹ ਕੀ ਸਹਾਇਤਾ ਪ੍ਰਦਾਨ ਕਰ ਸਕਦੇ ਹਨ।
ਜਦੋਂ ਤੁਸੀਂ ਬਿਨੈ-ਪੱਤਰ ਫਾਰਮ ਨੂੰ ਪੂਰਾ ਕਰਦੇ ਹੋ, ਤਾਂ ਤੁਹਾਨੂੰ ਪੁੱਛਿਆ ਜਾਵੇਗਾ ਕਿ ਕੀ ਤੁਸੀਂ ਵੱਡੇ ਪ੍ਰਿੰਟ, ਬਰੇਲ ਜਾਂ ਆਸਾਨੀ ਨਾਲ ਪੜ੍ਹਣ ਜਾਣ ਵਾਲੇ ਨਿਰਦੇਸ਼ ਪ੍ਰਾਪਤ ਕਰਨਾ ਚਾਹੁੰਦੇ ਹੋ। ਸਥਾਨਕ ਕਾਉਂਸਲ ਤੁਹਾਡੀ ਅਰਜ਼ੀ 'ਤੇ ਕਾਰਵਾਈ ਕਰੇਗੀ ਅਤੇ ਇਸਦੀ ਵਰਤੋਂ ਕਰਨ ਬਾਰੇ ਨਿਰਦੇਸ਼ਾਂ ਦੇ ਨਾਲ, ਪੋਸਟ ਵਿੱਚ ਤੁਹਾਨੂੰ ਤੁਹਾਡਾ ਵੋਟਰ ਅਥਾਰਟੀ ਸਰਟੀਫਿਕੇਟ ਭੇਜੇਗੀ। ਜੇ ਅਰਜ਼ੀ ਦੀ ਪ੍ਰਕਿਰਿਆ ਬਾਰੇ ਤੁਹਾਡੇ ਕੋਈ ਸਵਾਲ ਹਨ ਤਾਂ ਤੁਸੀਂ ਆਪਣੇ ਸਥਾਨਕ ਰਜਿਸਟ੍ਰੇਸ਼ਨ ਅਫਸਰ ਨਾਲ ਸੰਪਰਕ ਕਰ ਸਕਦੇ ਹੋ।  electoralcommission.org.uk/voter 'ਤੇ ਆਪਣਾ ਪੋਸਟਕੋਡ ਦਾਖਲ ਕਰਕੇ ਉਨ੍ਹਾਂ ਦੇ ਸੰਪਰਕ ਵੇਰਵੇ ਲੱਭੋ। 
ਵੋਟਰ ਅਥਾਰਟੀ ਸਰਟੀਫਿਕੇਟਾਂ ਦੀ ਪਛਾਣ ਕਰਨ ਵਿੱਚ ਤੁਹਾਡੀ ਸਹਾਇਤਾ ਕਰਨ ਲਈ, ਸਿਖਰਲੇ ਖੱਬੇ ਕੋਨੇ ਵਿੱਚ ਚਾਰ ਉਭਰੇ ਬਿੰਦੂਆਂ ਵਾਲੀ ਇੱਕ ਸਪਰਸ਼ ਨਿਸ਼ਾਨੀ ਹੁੰਦੀ ਹੈ। ਵੋਟਰ ਅਥਾਰਟੀ ਸਰਟੀਫਿਕੇਟਾਂ ਦੀ ਮਿਆਦ ਪੁੱਗਣ ਦੀ ਮਿਤੀ ਨਹੀਂ ਹੁੰਦੀ, ਪਰ ਤੁਹਾਨੂੰ 10 ਸਾਲਾਂ ਬਾਅਦ ਆਪਣੇ ਵੋਟਰ ਅਥਾਰਟੀ ਸਰਟੀਫਿਕੇਟ ਦਾ ਨਵੀਨੀਕਰਨ ਕਰਵਾਉਣਾ ਚਾਹੀਦਾ ਹੈ।
 electoralcommission.org.uk/voterID 'ਤੇ ਲੋੜਾਂ ਬਾਰੇ ਹੋਰ ਜਾਣੋ ਜਾਂ ਸਾਡੀ ਹੈਲਪਲਾਈਨ ਨੂੰ 0800 328 0280 'ਤੇ ਕਾਲ ਕਰੋ।

ਪੋਲਿੰਗ ਸਟੇਸ਼ਨ 'ਤੇ ਕੀ ਉਮੀਦ ਕੀਤਾ ਜਾਂਦਾ ਹੈ?
ਚੋਣਾਂ ਵਾਲੇ ਦਿਨ ਪੋਲਿੰਗ ਸਟੇਸ਼ਨ ਸਵੇਰੇ 7:00 ਵਜੇ ਤੋਂ ਰਾਤ 10:00 ਵਜੇ ਤੱਕ ਖੁੱਲ੍ਹੇ ਰਹਿਣਗੇ।
ਚੋਣ ਵਾਲੇ ਦਿਨ ਤੋਂ ਲਗਭਗ ਦੋ ਹਫ਼ਤੇ ਪਹਿਲਾਂ, ਚੋਣ ਕਮਿਸ਼ਨ ਦੀ ਵੈੱਬਸਾਈਟ 'ਤੇ ਪੋਲਿੰਗ ਸਟੇਸ਼ਨਾਂ ਦੀ ਜਾਣਕਾਰੀ ਪ੍ਰਕਾਸ਼ਿਤ ਕੀਤੀ ਗਈ ਹੈ। ਪੋਲਿੰਗ ਸਟੇਸ਼ਨ ਦਾ ਪਤਾ ਵੋਟਰ ਪੋਲ ਕਾਰਡ 'ਤੇ ਵੀ ਹੋਵੇਗਾ, ਜੋ ਉਨ੍ਹਾਂ ਨੂੰ ਡਾਕ ਰਾਹੀਂ ਮਿਲੇਗਾ।  
ਪੋਲਿੰਗ ਸਟੇਸ਼ਨ ਦੇ ਬਾਹਰ ਅਤੇ ਅੰਦਰ ਚਿੰਨ ਹੋਣਗੇ ਕਿ ਲੋਕ ਕਿੱਥੇ ਜਾਣ।
ਜਦੋਂ ਤੁਸੀਂ ਪੋਲਿੰਗ ਸਟੇਸ਼ਨ 'ਤੇ ਪਹੁੰਚਦੇ ਹੋ, ਤਾਂ ਸਟਾਫ ਦਾ ਇੱਕ ਮੈਂਬਰ ਇਹ ਕੰਮ ਕਰੇਗਾ:
1. ਤੁਹਾਨੂੰ ਤੁਹਾਡਾ ਨਾਮ ਅਤੇ ਪਤਾ ਪੁੱਛੇਗਾ ਤਾਂ ਜੋ ਉਹ ਤੁਹਾਨੂੰ ਵੋਟਰ ਰਜਿਸਟਰ 'ਤੇ ਲੱਭ ਸਕਣ
2. ਤੁਹਾਡੀ ਫ਼ੋਟੋ ID ਲਈ ਪੁੱਛੇਗਾ, ਅਤੇ ਜਾਂਚ ਕਰੇਗਾ ਕਿ ਕੀ ਇਹ ਸਵੀਕਾਰਯੋਗ ਹੈ
3. ਤੁਹਾਨੂੰ ਤੁਹਾਡਾ ਬੈਲਟ ਪੇਪਰ ਦੇਵੇਗਾ ਅਤੇ ਤੁਹਾਨੂੰ ਇਸ ਨੂੰ ਆਮ ਵਾਂਗ ਪੋਲਿੰਗ ਬੂਥ 'ਤੇ ਪੂਰਾ ਕਰਨ ਲਈ ਨਿਰਦੇਸ਼ਿਤ ਕਰੇਗਾ।
ਪੋਲਿੰਗ ਸਟੇਸ਼ਨ 'ਤੇ ਸਟਾਫ ਸਹਾਇਤਾ ਲਈ ਮੌਜੂਦ ਹੁੰਦਾ ਹੈ, ਅਤੇ ਸਾਰੇ ਸਟਾਫ ਨੂੰ ਇਸ ਬਾਰੇ ਸਿਖਲਾਈ ਮਿਲੇਗੀ ਕਿ ਫ਼ੋਟੋ ID ਨੂੰ ਸੰਵੇਦਨਸ਼ੀਲਤਾ ਨਾਲ ਕਿਵੇਂ ਚੈੱਕ ਕਰਨਾ ਹੈ। ਉਹ ਤੁਹਾਡੀ ਫ਼ੋਟੋ ID 'ਤੇ ਲਿੰਗ ਮਾਰਕਰ, ਪਤਾ ਜਾਂ ਕੌਮੀਅਤ ਦੀ ਜਾਂਚ ਨਹੀਂ ਕਰਨਗੇ।
ਪਰਦੇਦਾਰੀ
ਇੱਕ ਨਿੱਜੀ ਖੇਤਰ ਉਪਲਬਧ ਹੋਵੇਗਾ ਤਾਂ ਜੋ ਜੇ ਤੁਸੀਂ ਚਾਹੋ ਤਾਂ ਤੁਸੀਂ ਆਪਣੀ ਫ਼ੋਟੋ ID ਨੂੰ ਨਿੱਜੀ ਤੌਰ 'ਤੇ ਚੈੱਕ ਕਰਨ ਦੀ ਚੋਣ ਕਰ ਸਕੋ। ਇਹ ਇੱਕ ਵੱਖਰਾ ਕਮਰਾ ਹੋ ਸਕਦਾ ਹੈ, ਜਾਂ ਇੱਕ ਪਰਦੇਦਾਰੀ ਸਕ੍ਰੀਨ ਦੁਆਰਾ ਵੱਖ ਕੀਤਾ ਗਿਆ ਖੇਤਰ ਹੋ ਸਕਦਾ ਹੈ।
ਤੁਸੀਂ ਇਹ ਬੇਨਤੀ ਕਰ ਸਕਦੇ ਹੋ ਕਿ ਸਟਾਫ ਦੀ ਇੱਕ ਮਹਿਲਾ ਮੈਂਬਰ ਤੁਹਾਡੀ ਫ਼ੋਟੋ ID ਦੀ ਜਾਂਚ ਕਰੇ।  ਜੇ ਸੰਭਵ ਹੋਇਆ ਤਾਂ ਇਹ ਬੇਨਤੀ ਸਵੀਕਾਰ ਕੀਤੀ ਜਾਵੇਗੀ। 
ਜੇ ਤੁਸੀਂ ਚਿਹਰੇ ਨੂੰ ਢੱਕਣ ਵਾਲਾ ਪਰਦਾ ਪਾਉਂਦੇ ਹੋ, ਤਾਂ ਇੱਕ ਸ਼ੀਸ਼ਾ ਉਪਲਬਧ ਹੋਣਾ ਚਾਹੀਦਾ ਹੈ ਜੋ ਤੁਹਾਡੀ ਫ਼ੋਟੋ ID ਦੀ ਜਾਂਚ ਹੋਣ ਤੋਂ ਬਾਅਦ ਤੁਰੰਤ ਇਸ ਨੂੰ ਬਦਲਣ ਦੀ ਇਜਾਜ਼ਤ ਦਿੰਦਾ ਹੈ। 
ਜੇ ਤੁਸੀਂ ਮੈਡੀਕਲ ਕਾਰਨਾਂ ਕਰਕੇ ਚਿਹਰਾ ਢੱਕਦੇ ਹੋ ਅਤੇ ਇਸ ਨੂੰ ਅੰਦਰੂੀ ਥਾਵਾਂ ਅੰਦਰ ਨਹੀਂ ਹਟਾਉਣਾ ਪਸੰਦ ਕਰਦੇ ਹੋ, ਤਾਂ ਪੋਲਿੰਗ ਸਟੇਸ਼ਨ ਦਾ ਸਟਾਫ ਬਾਹਰ ਤੁਹਾਡੀ ਫੋਟੋ ID ਦੀ ਜਾਂਚ ਕਰ ਸਕਦਾ ਹੈ।  ਜੇ ਤੁਹਾਨੂੰ ਕੋਈ ਚਿੰਤਾਵਾਂ ਹਨ ਤਾਂ ਤੁਸੀਂ ਆਪਣੀ ਸਥਾਨਕ ਕਾਉਂਸਲ ਨਾਲ ਸੰਪਰਕ ਕਰ ਸਕਦੇ ਹੋ।
ਸੁਰੱਖਿਆ
[bookmark: _Hlk134195948]ਤੁਹਾਡੀ ਕਾਉਂਸਲ ਇਹ ਯਕੀਨੀ ਬਣਾਉਣ ਲਈ ਜ਼ਿੰਮੇਵਾਰ ਹੈ ਕਿ ਚੋਣਾਂ ਚੰਗੀ ਤਰ੍ਹਾਂ ਚੱਲਣ ਅਤੇ ਵੋਟਾਂ ਪਾਉਣ ਸਮੇਂ ਸਹਿਜਤਾ ਮਹਿਸੂਸ ਹੋਵੇ। ਆਪਣੀ ਯੋਜਨਾ ਦੌਰਾਨ, ਉਨ੍ਹਾਂ ਨੇ ਇਸ ਬਾਰੇ ਸੋਚਿਆ ਹੋਵੇਗਾ ਕਿ ਪੋਲਿੰਗ ਸਟੇਸ਼ਨਾਂ ਨੂੰ ਸੁਰੱਖਿਅਤ ਸਥਾਨ ਬਣਾਉਣ ਵਿੱਚ ਸਹਾਇਤਾ ਲਈ ਕਿਹੜੇ ਪ੍ਰਬੰਧ ਜ਼ਰੂਰੀ ਹਨ।
ਜੇ ਤੁਹਾਨੂੰ ਇਸ ਬਾਰੇ ਚਿੰਤਾਵਾਂ ਹਨ ਕਿ ਤੁਹਾਡੀ ਫ਼ੋਟੋ ID ਦੀ ਜਾਂਚ ਕਿਵੇਂ ਕੀਤੀ ਜਾਵੇਗੀ, ਤਾਂ ਕਿਰਪਾ ਕਰਕੇ ਇਹ ਸਮਝਣ ਲਈ ਤੁਹਾਡੀ ਸਥਾਨਕ ਕਾਉਂਸਲ ਨਾਲ ਸੰਪਰਕ ਕਰੋ ਕਿ ਵੋਟ ਪਾਉਣ ਲਈ ਤੁਹਾਡੀ ਸਹਾਇਤਾ ਕਰਨ ਲਈ ਕਿਹੜੇ ਸਥਾਨਕ ਪ੍ਰਬੰਧ ਕੀਤੇ ਜਾਣਗੇ। ਤੁਸੀਂ electoralcommission.org.uk/voter 'ਤੇ ਆਪਣਾ ਪੋਸਟਕੋਡ ਦਰਜ ਕਰਕੇ ਉਨ੍ਹਾਂ ਦੇ ਸੰਪਰਕ ਵੇਰਵੇ ਲੱਭ ਸਕਦੇ ਹੋ। 
[bookmark: _Hlk134196131]ਜੇ ਤੁਸੀਂ ਪਹੁੰਚਕ ਵੋਟ ਨਹੀਂ ਕਰਨਾ ਚਾਹੁੰਦੇ ਹੋ ਤਾਂ ਤੁਸੀਂ ਡਾਕ ਰਾਹੀਂ ਜਾਂ ਪ੍ਰੌਕਸੀ ਰਾਹੀਂ ਵੋਟ ਪਾਉਣ ਲਈ ਅਰਜ਼ੀ ਦੇ ਸਕਦੇ ਹੋ, ਜਿੱਥੇ ਤੁਸੀਂ ਆਪਣੀ ਤਰਫ਼ੋਂ ਵੋਟ ਪਾਉਣ ਲਈ ਕਿਸੇ ਹੋਰ ਨੂੰ ਚੁਣਦੇ ਹੋ।

ਪੋਲਿੰਗ ਸਟੇਸ਼ਨ 'ਤੇ ਸਹਿਯੋਗ
ਸਹਾਇਕ ਉਪਕਰਣ
[bookmark: _Hlk134196241]ਸਾਰੇ ਵੋਟਰਾਂ ਨੂੰ ਆਜ਼ਾਦ ਅਤੇ ਗੁਪਤ ਰੂਪ ਵਿੱਚ ਵੋਟ ਦੇਣ ਦਾ ਅਧਿਕਾਰ ਹੈ। ਅਜਿਹਾ ਕਰਨ ਵਿੱਚ ਲੋਕਾਂ ਦੀ ਸਹਾਇਤਾ ਕਰਨ ਲਈ ਪੋਲਿੰਗ ਸਟੇਸ਼ਨ 'ਤੇ ਕੁਝ ਸਹਾਇਕ ਉਪਕਰਣ ਉਪਲਬਧ ਹੋਣਗੇ।
ਇਹ ਜਾਣਨ ਲਈ ਆਪਣੀ ਕਾਉਂਸਲ ਦੇ ਪੋਲਿੰਗ ਸਟੇਸ਼ਨ ਦੇ ਜਿੰਮੇਵਾਰ ਅਧਿਕਾਰੀ ਨਾਲ ਸੰਪਰਕ ਕਰੋ ਕਿ ਕਿਹੜੇ ਸਹਾਇਕ ਉਪਕਰਨ ਉਪਲਬਧ ਹੋਣਗੇ ਅਤੇ ਕਿਸੇ ਵੀ ਵਧੀਕ ਉਪਕਰਨ ਦੀ ਬੇਨਤੀ ਕਰੋ ਜੋ ਤੁਹਾਨੂੰ ਲੱਗਦਾ ਹੈ ਕਿ ਤੁਹਾਨੂੰ ਲੋੜ ਹੈ। 
ਕਾਉਂਸਲ ਫੈਸਲਾ ਕਰੇਗੀ ਕਿ ਮੰਗ ਕੀਤੇ ਗਿਆ ਉਪਕਰਨ ਪ੍ਰਦਾਨ ਕੀਤਾ ਜਾ ਸਕਦਾ ਹੈ ਜਾਂ ਨਹੀਂ। 
ਤੁਸੀਂ ਸਾਡੀ ਹੈਲਪਲਾਈਨ 0800 328 0280 'ਤੇ ਕਾਲ ਕਰਕੇ ਜਾਂ electoralcommission.org.uk/voter 'ਤੇ ਆਪਣਾ ਪੋਸਟਕੋਡ ਦਰਜ ਕਰਕੇ ਤੁਹਾਡੀ ਸਥਾਨਕ ਕਾਉਂਸਲ ਦੇ ਸੰਪਰਕ ਵੇਰਵੇ ਲੱਭ ਸਕਦੇ ਹੋ।
ਸਹਾਇਤਾ ਦੇ ਹੋਰ ਰੂਪ
[bookmark: _Hlk134196960]ਜੇ ਤੁਸੀਂ ਅਪਾਹਜ ਹੋ ਜਾਂ ਮਹਿਸੂਸ ਕਰਦੇ ਹੋ ਕਿ ਤੁਸੀਂ ਸਹਾਇਤਾ ਤੋਂ ਬਗੈਰ ਪੋਲਿੰਗ ਸਟੇਸ਼ਨ 'ਤੇ ਵੋਟ ਨਹੀਂ ਪਾ ਸਕਦੇ, ਤਾਂ ਤੁਸੀਂ ਸਹਾਇਤਾ ਲਈ ਕਿਸੇ ਨੂੰ ਆਪਣੇ ਨਾਲ ਲਿਆ ਸਕਦੇ ਹੋ। 
ਤੁਹਾਡੇ ਸਾਥੀ ਦੀ ਉਮਰ 18 ਸਾਲ ਤੋਂ ਵੱਧ ਹੋਣੀ ਲਾਜ਼ਮੀ ਹੈ।  ਉਨ੍ਹਾਂ ਨੂੰ ਫ਼ੋਟੋ ID ਦਿਖਾਉਣ ਦੀ ਲੋੜ ਨਹੀਂ ਹੋਵੇਗੀ।
ਸਾਥੀ ਨੂੰ ਫ਼ੋਟੋ ID ਦਿਖਾਉਣ ਦੀ ਲੋੜ ਨਹੀਂ ਹੋਵੇਗੀ। 
[bookmark: _Hlk134087626]ਜੇ ਕੋਈ ਸਾਥੀ ਪੋਲਿੰਗ ਬੂਥ ਵਿੱਚ ਤੁਹਾਡੀ ਸਹਾਇਤਾ ਕਰੇਗਾ, ਤਾਂ ਤੁਹਾਨੂੰ ਤੁਹਾਡੇ ਪਹੁੰਚਣ 'ਤੇ ਪੋਲਿੰਗ ਸਟਾਫ ਨੂੰ ਸੂਚਿਤ ਕਰਨਾ ਚਾਹੀਦਾ ਹੈ। ਵੋਟ ਪਾਉਣ ਵਿੱਚ ਤੁਹਾਡੀ ਸਹਾਇਤਾ ਕਰਨ ਲਈ ਤੁਹਾਡੇ ਸਾਥੀ ਨੂੰ ਪੋਲਿੰਗ ਬੂਥ ਵਿੱਚ ਦਾਖਲ ਹੋਣ ਦਿੱਤਾ ਜਾਵੇਗਾ।
ਜੇ ਮੈਨੂੰ ਪੋਲਿੰਗ ਸਟੇਸ਼ਨ 'ਤੇ ਸਮੱਸਿਆਵਾਂ ਆਉਂਦੀ ਹੈ ਤਾਂ ਮੈਨੂੰ ਕੀ ਕਰਨਾ ਚਾਹੀਦਾ ਹੈ? 
[bookmark: _Hlk134197116]ਜੇ ਤੁਸੀਂ ਵੋਟ ਪਾਉਣ ਜਾਂਦੇ ਹੋ ਤਾਂ ਉਦੋਂ ਤੁਹਾਨੂੰ ਸਮੱਸਿਆ ਆਂਉਂਦੀ ਹੈ ਜਾਂ ਆਪਣੇ ਅਨੁਭਵ ਬਾਰੇ ਫੀਡਬੈਕ ਦੇਣਾ ਚਾਹੁੰਦੇ ਹੋ, ਤਾਂ ਤੁਹਾਨੂੰ ਆਪਣੀ ਕਾਉਂਸਲ ਦੇ ਪੋਲਿੰਗ ਸਟੇਸ਼ਨ ਦੇ ਜਿੰਮੇਵਾਰ ਅਧਿਕਾਰੀ ਨਾਲ ਸੰਪਰਕ ਕਰਨਾ ਚਾਹੀਦਾ ਹੈ। 
ਉਹਨਾਂ ਦੇ ਸੰਪਰਕ ਵੇਰਵਿਆਂ ਨੂੰ ਲੱਭਣ ਲਈ  electoralcommission.org.uk/voter 'ਤੇ ਜਾਓ ਜਾਂ ਸਾਡੀ ਹੈਲਪਲਾਈਨ ਨੂੰ 0800 328 0280 'ਤੇ ਕਾਲ ਕਰੋ।

ਕੀ ਵੋਟ ਪਾਉਣ ਦੇ ਹੋਰ ਤਰੀਕੇ ਹਨ?
ਜੇ ਤੁਸੀਂ ਪੋਲਿੰਗ ਵਾਲੇ ਦਿਨ ਪੋਲਿੰਗ ਸਟੇਸ਼ਨ 'ਤੇ ਪਹੁੰਚਣ ਦੇ ਯੋਗ ਨਹੀਂ ਹੋ, ਜਾਂ ਤੁਸੀਂ ਪਹੁੰਚਕੇ ਵੋਟ ਨਹੀਂ ਪਾਉਣਾ ਚਾਹੁੰਦੇ ਹੋ, ਤਾਂ ਹੋਰ ਤਰੀਕੇ ਵੀ ਹਨ ਜਿਨ੍ਹਾਂ ਨਾਲ ਤੁਸੀਂ ਵੋਟ ਪਾ ਸਕਦੇ ਹੋ।
ਡਾਕ ਰਾਹੀਂ ਵੋਟ ਪਾਉਣਾ
ਡਾਕ ਰਾਹੀਂ ਵੋਟ ਪਾਉਣ ਲਈ ਤੁਹਾਨੂੰ ਫ਼ੋਟੋ ID ਦੇਣ ਦੀ ਲੋੜ ਨਹੀਂ ਹੈ।
4 ਜੁਲਾਈ 2024 ਨੂੰ ਹੋਣ ਵਾਲੀ ਜਨਰਲ ਚੋਣ ਵਿੱਚ ਡਾਕ ਰਾਹੀਂ ਵੋਟ ਪਾਉਣ ਲਈ ਅਰਜੀ ਦੇਣ ਦੀ ਆਖਰੀ ਮਿਤੀ ਬੁੱਧਵਾਰ 19 ਜੂਨ 2024 ਨੂੰ ਸ਼ਾਮ 5 ਵਜੇ ਹੈ।
ਤੁਹਾਨੂੰ ਆਪਣਾ ਬੈਲਟ ਪੇਪਰ ਡਾਕ ਰਾਹੀਂ ਪ੍ਰਾਪਤ ਹੋਵੇਗਾ। ਆਪਣੇ ਬੈਲਟ ਪੇਪਰ ਨੂੰ ਪੂਰਾ ਕਰਨ ਅਤੇ ਵਾਪਸ ਕਰਨ ਲਈ ਨਿਰਦੇਸ਼ਾਂ ਦੀ ਇਹ ਯਕੀਨੀ ਬਣਾਉਣਦੇ ਹੋਏ  ਪਾਲਣਾ ਕਰੋ ਕਿ ਤੁਹਾਡੇ ਕੋਲ ਇਸਨੂੰ 4 ਜੁਲਾਈ  2024 ਨੂੰ ਰਾਤ 10 ਵਜੇ ਤੱਕ ਪਹੁੰਚਾਣ ਲਈ ਕਾਫ਼ੀ ਸਮਾਂ ਹੋਵੇ। ਜੇ ਤੁਸੀਂ ਸਮੇਂ ਸਿਰ ਆਪਣਾ ਪੋਸਟਲ ਵੋਟ ਪੈਕ ਡਾਕ ਰਾਹੀਂ ਨਹੀਂ ਪਾ ਸਕਦੇ ਹੋ, ਤਾਂ ਤੁਸੀਂ ਇਸਨੂੰ ਪੋਲਿੰਗ ਵਾਲੇ ਦਿਨ ਆਪਣੇ ਪੋਲਿੰਗ ਸਟੇਸ਼ਨ, ਜਾਂਕਾਉਂਸਲ ਦਫ਼ਤਰ ਵਿੱਚ ਨਾਲ ਲੈ ਜਾ ਸਕਦੇ ਹੋ। ਡਾਕ ਰਾਹੀਂ ਵੋਟ ਦੇਣ ਵਾਲੇ ਹਰੇਕ ਵਿਅਕਤੀ ਨੂੰ ਭਰਨ ਲਈ ਇੱਕ ਫਾਰਮ ਦਿੱਤਾ ਜਾਵੇਗਾ

ਪ੍ਰੌਕਸੀ ਦੁਆਰਾ ਵੋਟਿੰਗ (ਤੁਹਾਡੇ ਭਰੋਸੇਮੰਦ ਕਿਸੇ ਵਿਅਕਤੀ ਨੂੰ ਤੁਹਾਡੀ ਤਰਫ਼ੋਂ ਵੋਟ ਦੇਣ ਦੀ ਇਜਾਜ਼ਤ ਦੇਣਾ)
4 ਜੁਲਾਈ 2024 ਨੂੰ ਹੋਣ ਵਾਲੀ ਜਨਰਲ ਚੋਣ ਵਿੱਚ ਪ੍ਰੌਕਸੀ ਦੁਆਰਾ ਵੋਟ ਪਾਉਣ ਲਈ ਅਰਜ਼ੀ ਦੇਣ ਦੀ ਆਖਰੀ ਮਿਤੀ ਬੁੱਧਵਾਰ 26 ਜੂਨ 2024 ਨੂੰ ਸ਼ਾਮ 5 ਵਜੇ ਤੱਕ ਹੈ।
ਜਿਸ ਵਿਅਕਤੀ ਨੂੰ ਤੁਸੀਂ ਆਪਣੀ ਤਰਫ਼ੋਂ ਵੋਟ ਪਾਉਣ ਲਈ ਚੁਣਦੇ ਹੋ, ਉਸ ਨੂੰ ਵੋਟ ਪਾਉਣ ਲਈ ਤੁਹਾਡੇ ਪੋਲਿੰਗ ਸਟੇਸ਼ਨ 'ਤੇ ਜਾਣ ਦੀ ਲੋੜ ਹੋਵੇਗੀ ਅਤੇ ਤੁਹਾਡੀ ਵੋਟ ਪਾਉਣ ਦੇ ਯੋਗ ਹੋਣ ਲਈ ਉਸ ਨੂੰ ਉਹਨਾਂ ਦੀ ਫ਼ੋਟੋ ID ਦਿਖਾਉਣ ਦੀ ਲੋੜ ਹੋਵੇਗੀ। ਤੁਹਾਡੀ ਤਰਫੋਂ ਵੋਟ ਪਾਉਣ ਵੇਲੇ ਉਹਨਾਂ ਨੂੰ ਤੁਹਾਡੀ ਫ਼ੋਟੋ ID ਦਿਖਾਉਣ ਦੀ ਲੋੜ ਨਹੀਂ ਪਵੇਗੀ।
[bookmark: _Hlk134197250]ਜੇ ਪ੍ਰੌਕਸੀ ਵੋਟ ਲਈ ਅਰਜ਼ੀ ਦੇਣ ਦੀ ਆਖਰੀ ਮਿਤੀ ਤੋਂ ਬਾਅਦ ਕੋਈ ਐਮਰਜੈਂਸੀ ਵਾਪਰਦੀ ਹੈ, ਮਤਲਬ ਕਿ ਤੁਸੀਂ ਪੋਲਿੰਗ ਸਟੇਸ਼ਨ 'ਤੇ ਪਹੁੰਚ ਨਹੀਂ ਜਾ ਸਕਦੇ, ਤਾਂ ਤੁਸੀਂ ਵੀਰਵਾਰ 4 ਜੁਲਾਈ 2024 ਨੂੰ ਸ਼ਾਮ 5 ਵਜੇ ਤੱਕ ਐਮਰਜੈਂਸੀ ਪ੍ਰੌਕਸੀ ਲਈ ਅਰਜ਼ੀ ਦੇ ਸਕਦੇ ਹੋ।
ਵਧੇਰੇ ਜਾਣਕਾਰੀ ਲਈ ਜਾਂ ਡਾਕ ਜਾਂ ਪ੍ਰੌਕਸੀ ਅਰਜ਼ੀ ਫਾਰਮ ਪ੍ਰਾਪਤ ਕਰਨ ਲਈ, electoralcommission.org.uk/voter 'ਤੇ ਜਾਓ ਜਾਂ ਸਾਡੀ ਹੈਲਪਲਾਈਨ ਨੂੰ 0800 328 0280 'ਤੇ ਕਾਲ ਕਰੋ।

ਮੈਂ ਹੋਰ ਕਿਵੇਂ ਪਤਾ ਲਗਾ ਸਕਦਾ ਹਾਂ?
ਜੇ ਤੁਹਾਡੇ ਕੋਈ ਸਵਾਲ ਹਨ ਜਾਂ ਤੁਸੀਂ ਇਸ ਜਾਣਕਾਰੀ ਨੂੰ ਇੱਕ ਪਹੁੰਚਯੋਗ ਫਾਰਮੈਟ ਵਿੱਚ ਲੈਣਾ ਚਾਹੁੰਦੇ ਹੋ, ਤਾਂ  electoralcommission.org.uk/voterID 'ਤੇ ਜਾਓ, 
ਜਾਂ ਸਾਡੀ ਹੈਲਪਲਾਈਨ ਨੂੰ 0800 328 0280 'ਤੇ ਕਾਲ ਕਰੋ। 
ਇਹ ਕਿਤਾਬਚਾ ਚੋਣ ਕਮਿਸ਼ਨ ਵੱਲੋਂ ਤਿਆਰ ਕੀਤਾ ਗਿਆ ਹੈ।
ਚੋਣ ਕਮਿਸ਼ਨ ਇੱਕ ਸੁਤੰਤਰ ਸੰਸਥਾ ਹੈ ਜੋ UK ਵਿੱਚ ਚੋਣਾਂ ਦੀ ਨਿਗਰਾਨੀ ਕਰਦੀ ਹੈ ਅਤੇ ਰਾਜਨੀਤਿਕ ਵਿੱਤ ਨੂੰ ਨਿਯੰਤ੍ਰਿਤ ਕਰਦੀ ਹੈ। ਅਸੀਂ ਲੋਕਤੰਤਰੀ ਪ੍ਰਕਿਰਿਆ ਵਿੱਚ ਜਨਤਾ ਦਾ ਯਕੀਨ ਉਤਸ਼ਾਹਿਤ ਕਰਨ ਅਤੇ ਇਸਦੀ ਅਖੰਡਤਾ ਨੂੰ ਯਕੀਨੀ ਬਣਾਉਣ ਲਈ ਕੰਮ ਕਰਦੇ ਹਾਂ।
Twitter: @ElectoralCommUK
Facebook: facebook.com/ElectoralCommissionUK
Instagram @ElectoralCommissionUK


ਚੈੱਕਲਿਸਟ
· ਕੀ ਮੈਂ ਵੋਟ ਪਾਉਣ ਲਈ ਰਜਿਸਟਰ ਕੀਤਾ ਹੈ?
· ਕੀ ਮੇਰੇ ਕੋਲ ਫ਼ੋਟੋ ID ਹੈ?
· ਜੇ ਨਹੀਂ, ਤਾਂ ਕੀ ਮੈਂ ਮੁਫ਼ਤ ਵੋਟਰ ID ਲਈ ਅਰਜ਼ੀ ਦਿੱਤੀ ਹੈ?
· ਕੀ ਮੈਂ ਵੋਟ ਪਾਈ ਹੈ?
4 ਜੁਲਾਈ 2024 ਨੂੰ ਹੋਣ ਵਾਲੀ ਜਨਰਲ ਚੋਣ ਵਿੱਚ ਵੋਟ ਪਾਉਣ ਲਈ ਰਜਿਸਟਰ ਕਰਵਾਉਣ ਦੀ ਅਖਰੀ ਮਿਤੀ ਮੰਗਲਵਾਰ 18 ਜੂਨ 2024 ਨੂੰ ਰਾਤ 11:59 ਵਜੇ ਤੱਕ ਹੈ।  
4 ਜੁਲਾਈ 2024 ਨੂੰ ਜਨਰਲ ਚੋਣ ਲਈ ਵੋਟਰ ਅਥਾਰਟੀ ਸਰਟੀਫਿਕੇਟ ਲਈ ਅਰਜ਼ੀ ਦੇਣ ਦੀ ਆਖਰੀ ਮਿਤੀ 26 ਜੂਨ 2024 ਬੁੱਧਵਾਰ ਸ਼ਾਮ 5 ਵਜੇ ਤੱਕ ਹੈ।
ਹੋਰ ਜਾਣਕਾਰੀ ਲਈ electoralcommission.org.uk/voterID 'ਤੇ ਜਾਓ ਜਾਂ 0800 328 0280 'ਤੇ ਕਾਲ ਕਰੋ:
· ਵੋਟ ਲਈ ਰਜਿਸਟਰ ਕਰਵਾਉਣਾ
· [bookmark: _Hlk135148103]ਜਿਨ੍ਹਾਂ ਚੋਣਾਂ ਲਈ ਫ਼ੋਟੋ ID ਦੀ ਲੋੜ ਹੁੰਦੀ ਹੈ
· ਵੋਟ ਪਾਉਣ ਵੇਲੇ ਕਿਹੜੀ ਫ਼ੋਟੋ ID ਪ੍ਰਵਾਨਿਤ ਹੋਵੇਗੀ
· ਮੁਫ਼ਤ ਵੋਟਰ ID ਲਈ ਅਰਜ਼ੀ ਕਿਵੇਂ ਦੇਣੀ ਹੈ



2


image1.png




image2.svg
  


image3.png




image4.svg
   


image5.png




image6.svg
    


image7.png




image8.svg
    


image9.png
30




image10.svg
    


image11.png
Al
X |





image12.svg
         


